
Hesus tabata hasi hopi furor ku su 
predikashon nobo nobo. 
Hopi Hudiu tabata atmirá su doktrina, su 
personalidat, su karakter i kurashi. 
El a haña un kantidat di ‘fans’. 
Pero tambe vários konsiudadano a bira 
yalurs. 
Nan no tabata guli su popularidat. 
Kiko e hòmber ei ta kere di su mes? 
No ta yu di un simpel karpinté e ta? 
Kain a dal su ruman hòmber mata pa  
motibu di yalurs. 
Yunan di Yákòb a tira nan ruman Jozef  
den un pos pa e stek muri. 
Yalurs tabata konsumí nan. 
Yalurs tabata poderá di apòstelnan. 
Nan tabata pleita ku otro pa haña e lugá 
prinsipal. 
Pa motibu di yalurs hopi matrimonio a 
noufragá, hopi amistat a kibra. 
Hopi organisashon a paralisá. 
Hopi inisiativa a frakasá. 
Hopi odio a ser sembra. 
Hopi hende a wòrdu kritiká. 
Pa motibu di yalurs tin zundramentu, 
dalmentu, blousamentu, menasa, tira 
piedra skonde man. 
Dios, nos ta supliká Bo yuda nos pa yalurs 
no haña ni sikiera un lugá chikitu den nos 
bida, komo esaki lo ta fatal i dañino pa nos 
futuro. 
 
Mi a ripará tambe ku hende ta mata kurpa i 
ke logra ku éksito únikamente, pasobra e 
ta yalurs riba otro hende. Esei tambe ta 
ilushon, hungamentu di kore kue ku 
bientu. (Predikador 4:4)  

                                                                            
 
 
 
 
 
 
 
 

 

 

 

 

 

 

 

 

 

 

 
 

Un  dicho konosí ta bisa:’’ Orashon ta rosea 
di alma ’’. mi por bisa anto, ku sin orashon 
mi bida spiritual ta morto. Orashon komo 
kontakto ku o sin palabra ku mi Kreador ta 
funda riba mi fe, dor di kua mi ta pone 
Dios komo prinsipio di tur kos ku mi ta 
hasi, i mi ta laga E karga i guia mi. Den 
bida di tur dia i mi por traha i lucha hopi pa 
mi pan di kada dia i mi por tin hopi 
preokupashon kiko lo mi kome, kiko lo mi 
bebe i bisti mañan. Ora mi ke kome pan, 
mi por planta maishi, pero maske mi tin 
sèn  i energia, si Dios no duna solo, 
áwaseru i kresementu, mi no por kome 
pan. Asina nos por komprondé anto ku nos 
mester traha, pero na mes momentu, nos 
mester pidi Dios su bendishon, pa nos 
trabou ta eksitoso. Otro dicho ta bisa:’’  
Ora et labora ’’ , Resa i traha. Esaki ta 
mustra ku nos so no por. Esun ku ta pensa 
otro manera, ta gaña su mes.  Modelo di 
tur orashon, ta loke Hesus mes a siña nos: 
’’ NOS TATA ’’. Despues di duna gloria na 
Señor, nos ta pidi. Asina tur orashon di 
petishon mester ta; den kuadro di grasia i 
amor ku ta karga nos kaba den fe. Promé 
ku nos pidi, nos mester bisa:’’ Abba ’’ , 
Gloria na Bo, danki Tata pa bida....   

"La felicidad se apoya en dos pilares 
fundamentales: tomar la vida como un 
juego y prodigar amor a los demás." - BP- 

